
 
 

 
 

 
 

 
 

 
 
 

Salim takis pepa i go 
Toksave Pepa Bilong Ol Wokmanmeri 
Bilong PALM Scheme Long Australia 

Planti ol wokmanmeri 
long Australia i mas salim 
wanpela takis return 
pepa long Gavman long 
toksave long wanem takis 
ol no baim yet o takis 
moni bai kisim bek, long 
olgeta wanwan fnansel 
yia taim ol i wok long 
Australia. 

Bai yu no mas mekim 
takis pepa sapos yu 
wanpela sotpela-taim 
wokmanmeri yu stap 
ananit long PALM scheme 
na olgeta moni yu kisim 
i kamap insait long wok 
long PALM scheme tasol. 

Financial yia long Australia 
em inap long 12-pela mun 
stat long 1 July inap long 
30 June. 

I no olsem Gavman stret 
bai tokim yu long mekim 
takis pepa - tasol em i no 
minim yu bai yu no mas 
mekim takis retun pepa. 

Dispela toksave pepa i 
tok-klia olsem wanem na 
bai yu mekim takis return 
pepa long halpim yu long 
yu yet stretim takis 
samting. 

Takis pepa em wanem samting? 
Takis toksave pepa: Takis return em 
wanpela pepa bai yu raitim na salim i 
go long Australian Takis Ofs (ATO) long 
painimaut sapos haumas tru tax bai yu 
baim, o sapos bai ol i bekim moni bilong 
yu 

Bai mi mas mekim takis return? 
Sapos yu wok ananit long dispela 
sotpela-taim PALM wok bai yu olsem 
wanpela foreign resident ananit long 
takis lo. Bai yu no mas mekim takis pepa 
sapos olgeta pe bilong yu long wok 
ananit long PALM scheme em wantaim 
wanpela kampani Gavman i oraitim ol. 
Sapos yu wok ananit long long-taim 
PALM wok bai yu mas wanpela residen 
long Australia ananit long lo bilong takis. 
Bai yu mas mekim takis return pepa 
Long kisim moa toksave, lukluk long 
dispela ATO webpage long PALM 
Scheme. 

Dispela i save wok olsem wanem? 
Sapos yu wok, bai yu baim income takis 
long salary o pe bilong yu. Income takis 
bai ol i kisim wanwan taim insait long yia 
tru yu save kisim pe long en. 
Kampani yu wok long en bai i rausim 
takis moni long pe bilong yu na salim 
i go stret long Australian Takis Ofs 
(ATO) long nem bilong yu. Dispela ol i 
kolim Pay As You Go (PAYG). Dispela ol 
i save wokim long helpim yu bai yu no 
inap kisim bikpela takis long pinis bilong 
wanwan yia. Bai yu luksave haumas takis 
ol i rausim long pe bilong yu long pe 
pepa ol i raitim na givim yu. 
Taim fnancial yia i save pinis, bai ATO i 
skelim haumas PAYG kampani i rausim 
pinis long pe long dispela yia. Dispela 
em bai mekim ol bai save bai yu inap 
kisim tax moni bek o bai yu baim moa 
tax moni. 

Bai yu inap kisim bek moni long
ATO? 
I nogat ol i tok bai yu mas inap kisim 
bek moni long ATO. Olgeta manmeri i 
narapela kain, sampela manmeri bai kisim 
takis moni bek, na sampela pipol bai mas 
baim moa moni long ATO gen. Yu no ken 
ting bai oltaim yu kisim bek sampela 
takis moni. 

Bai mi salim takis pepa i go we? 

Painim halpim long wanpela registered 
takis agent. 

Sapos yu laikim wanpela takis agent 
bai stretim takis return pepa bilong yu, 
o halpim tingting bilong yu long takis,
bai yu sekim olsem ol i register pinis
wantaim Takis Practitioners Board (TPB).
Bai yu inap sekim dispela TPB Register
long bai wanpela takis practitioner em i
register pinis o nogat.
Ol Takis agent o professional bai yu 
baim em olsem $100 inap long $200 
long wokim na salim takis pepa long nem 
bilong yu. Yu mas askim pastaim long bai 
yu baim hausmas tru na yu mas wanbel 
long dispela pastaim yu statim stretim 
takis bilong yu. 

Sapos yu yet salim i go stret long 
Australia Takis Ofs (ATO) – bai 
yu nogat baim long dispela. 
Bai yu mekim dispela long ATO Online, bai 
yu inap link long MyGov akaun bilong yu. 
Dispela em yu no inap baim tasol yu yet 
bai wokim. 

Yu inap long mekim takis return long pepa 
yu we yet wokim. 

Wanem kain we tru yu yet mekim long 
salim tax return, tingim em yu yet 
responsible long wanem claim yu wokim. 
Yu mas mekim deduction long bihainim lo 
na mas tokaut long olgeta moni bilong yu 
pastaim long agent bai i salim return i go. 

https://www.ato.gov.au/Individuals/Coming-to-Australia-or-going-overseas/Coming-to-Australia/Pacific-Australia-Labour-Mobility-scheme/
https://www.ato.gov.au/Individuals/Coming-to-Australia-or-going-overseas/Coming-to-Australia/Pacific-Australia-Labour-Mobility-scheme/
https://www.ato.gov.au/General/Online-services/Online-services-for-individuals-and-sole-traders/ATO-online-services-and-myGov/Create-a-myGov-account-and-link-it-to-the-ATO/
https://www.ato.gov.au/General/Online-services/Online-services-for-individuals-and-sole-traders/ATO-online-services-and-myGov/Create-a-myGov-account-and-link-it-to-the-ATO/


 

 

 
 

 

 

 

Salim takis pepa i go 
Toksave Pepa Bilong Ol Wokmanmeri Bilong PALM Scheme Long Australia 

Bai haumas taim long ol bai pinis long stretim 
takis moni bilong mi? 
Planti ol takis return yu salim online em ol i save stretim 
insait long 14-pela de tasol. Sapos ATO mas sekim tax pepa 
bilong yu wokim long pepa, yu mas wetim olsem inap long 
30 de long calenda. 
Sapos yu salim tax return long pepa tasol, nogut bai ol 
wokim inap long 50 de long woktaim. 
Bai yu inap sekim olsem ol i wokim tax pepa bilong yu long 
dispela ananit hia: 

• ATO Online long myGov 
• Long fone sevis (13 28 65 na pikim option 1 na 
1 gen bihain). 

Bai mi mekim wanem long salim takis pepa 
bilong mi i go long ol? 
Online income statements Yu bai inap painim online 
wanpela income stetmen i soim haumas olgeta pe na tax 
you baim long dispela fnansel yia Kampani yu wok long en 
bai soim yu long dispela, o yu yet lukim long ATO Online 
long MyGov.  

Wanem taim bai yu mas salim takis pepa go long 
ato? 
Salim takis return pepa bilong yu i go long taim income 
stetmen bilong yu em ‘tax ready’. Planti ol Kampani ol gat 
taim inap long 14 July long stretim dispela. 
Sapos yu salim bipo long em i ‘tax ready’, ol samting long 
income stetmen nogut bai i no stret na em bai kisim 
sampela taim long ol long stretim tax pepa bilong yu. 
Sapos yu mas mekim tax return orait bai yu mas givim long 
wanpela tax agent, bipo long 31 October. Sapos yu salim 
tax return i go late, nogut bai ol i sasim yu. 
Tingim: sekim gut ol adres na bank namba samting bilong 
yu em ol i stret taim yu salim tax pepa i go long ol. Dispela 
em bai halpim ol ATO long toksave long yu na salim tax 
refund i kam stret long yu. 

Baim bilong medicare 
Sapos yu wanpela resident long Australia na ol peim yu 
antap moa long $24,276 long fnansel yia na yu no save 
kisim Medicare ananit long Family Accompaniment Pilot 
Program, bai yu mas raitim wanpel Medicare Entitlement 
Statement. Yu no mas peim Medicare Levy sapos yu kisim 
wanpela Medicare Entitlement Statement na man o meri 
na/o pikinini bilong yu (sapos i gat) em tu i gat wanpela 
Medicare Entitlement Statement. Bai yu inap askim long 
wanpela Medicare Entitlement Statement long MyGov o 
raitim wanpela online form long dispela. Wanpela nupela 
application yu mas salim i go olgeta narapela yia. 

Bai yu wetim inap yu kisim Medicare Entitlement Statement 
pastaim long salim takis return bilong yu i go long ol. 

Ol we bilong salim tax return 
bilong yu 

NAMBA 1 

Kisim insome stetmen bilong yu. Em bai yu kisim dispela 
long ATO Online long MyGov bihain long 14 July. 

NAMBA 2 

Sapos yu yet bai salim online, plis go long ATO online 
long MyGov na bihainim toktok long en. 

Sapos narapela lain i salim i go (wanpela registered takis 
agent). 

• Painim wanpela registered takis agent long ples yu stap 
long en - yu inap painim long TPB public register. 

• Kampani yu wok long en tu bai inap toksave long 
wanpela tax agent. 

• Bai yu mekim appointmen o go long ofs bilong ol. 
• Bai yu mas soim ol long income statement na/o ol 

receipt pepa. 
• Yu mas save olsem bai yu baim ol lain long halpim yu 

long dispela. 
• Sampela lain manmeri long halpim yu long takis samting 

bai orait long kisim pe long dispela i kam aut long takis 
refund yu bai kisim bihain.. 

NAMBA 3 

Ol lain long ATO o dispela agent i halpim yu bai toksave 
long yu olsem bai yu gat dinau long takis, o bai ol ATO 
inap bekim sampela takis bilong yu baim pinis. Tingim: 
sapos yu gat dinau, bai yu mas askim ATO long hau bai yu 
stretim baim bilong ol dispela dinau. Refund bilong yu bai 
inap long 5-pela bisnis de long go insait long bank akaun 
yu tok pinis long en. 

Yu gat sampela moa askim? 
Sapos yu laikim moa information: 
•  askim ol narapela wokmanmeri o tim bos bilong yu 
•  askim bos bilong kampani bilong yu inap halpim yu 
•  askim sampela save manmeri klostu long yu olsem long 

sios o sport klab yu save go long en 
•  kolim PALM sapot sevis lain: 1800 51 51 31 
•  kolim ATO kelplain long wanwan manmeri long: 13 28 65 
•  visit the ATO webpage: Lodging your frst tax return | 

Australian Taxation Ofce (ato.gov.au) 
• Wanpela TPB toksave pepa bai yu kisim hia we i listim 

sampela samting bai yu mas mekim. 

palmscheme.gov.au

https://www.servicesaustralia.gov.au/how-to-get-medicare-entitlement-statement?context=23266
https://www.servicesaustralia.gov.au/how-to-get-medicare-entitlement-statement?context=23266
https://www.tpb.gov.au/public-register
https://www.ato.gov.au/Individuals/Your-tax-return/How-to-lodge-your-tax-return/Lodging-your-first-tax-return/
https://www.ato.gov.au/Individuals/Your-tax-return/How-to-lodge-your-tax-return/Lodging-your-first-tax-return/
https://www.tpb.gov.au/sites/default/files/2022-10/information-for-clients-factsheet-tax-agents.pdf
palmscheme.gov.au



